
/ / /  Útdráttur 
Í þessari ritgerð skoða ég endurnýtingu á kirkjum, hvað geri bygginguna að heilögu 

rými og hvort hægt sé að fjarlægja þann eiginleika og hverju getur heilagt rými, 

kirkjubygging, þjónað í dag. Fyrst er litið á hvað kirkjubygging er í raun og reynslu 

Evrópu af endurnýtingu á slíkum byggingum. Þróun þessara mála í Þýskalandi er 

skoðuð og farið yfir regluverk sem evangelíska lútherska kirkjan hefur sett niður um 

endurnýtingu á sínum kirkjum. Einnig eru skoðuð 3 ólík dæmi frá Þýskalandi um 

kirkjur sem hafa verið endurnýttar á einhvern hátt. Í kjölfarið er litið til Íslands og 

saga okkar skoðuð með tilliti til þessara hluta. Þar eru dæmi um margskonar notkun á 

kirkjum fyrr á tímum nefnd. Í framhaldi af þeirri umfjöllun lít ég á hvernig 

Þjóðkirkjan hefur tekið á málum um endurnotkun á kirkjum hér á landi og þær 

starfsreglur sem tengjast þeim málum. Loks eru þrjú dæmi um afhelgaðar kirkjur á 

Íslandi skoðuð og þeim gerð skil. Þetta eru gamla Stöðvarfjarðarkirkja sem í dag er 

gistiheimili, gamla Eskifjarðarkirkja sem stendur auð en ætlanir eru um að breyta í 

íbúðarhús og gamla Blönduóskirkja sem í dag er einskonar gallerí. Í lok 

ritgerðarinnar er svo samantekt þar sem niðurstöður ritgerðarinnar eru teknar saman. 

/ / / Inngangur 
Byggingar eru meðal merkustu sköpunarverka mannsins. Þær eru reistar til að 

fullnægja ákveðnum þörfum sem breytast í tímans rás af ýmsum ástæðum. Þegar 

upphaflegt hlutverk byggingar hverfur stendur eftir ónotað og óþarft mannvirki, sem 

oftar en ekki er orðið hluti af sameiginlegri menningararfleið. Þessvegna rífum við 

ekki niður hverja og eina ónotaða byggingu heldur reynum að finna henni nýtt 

hlutverk sem samræmist sögu hennar og varðveislugildi.1  

 Byggingararfleið okkar íslendinga er fjölbreytt og að ýmsu þarf að huga þegar 

fjallað er um endurnotkun gamalla húsa. Kirkjubyggingar hafa um tíma verið til 

skoðunar í þessu samhengi. Í Evrópu hefur fækkað til muna í söfnuðum bæði í 

borgum og sveitum. Margar kirkjubyggingar eru orðnar óþarfar. Þó margir meti 

ennþá vinnu kirkjunnar og þá félagslegu hjálp sem hún veitir þá er mikið um að fólk 

sé að fjarlægjast trúnna og lifi mun frjálslyndari lífsstíl. Eins hafa efnahagslegar 

þrengingar, ört vaxandi rekstrarkostnaður og þörf á viðhaldi bygginga verið mörgum 

söfnuðum erfiðir þröskuldar til að komast yfir.2 Dæmi eru um að söfnuðir selji eða 

leigi ónotaðar kirkjur til notkunar undir annars konar starfssemi en trúarlega.  

 Kirkjur hafa í meira mæli en önnur hús tilfinningalegt gildi fyrir okkur flest. Þar 

fer fram tilbeiðsla, jafnt í messum og persónulegum bænum. Þær eru einnig staðir 

minninga okkar. Margar af þeim hátíðarstundum sem varða lífshlaup okkar fara fram 

í kirkjum eða í tengslum við þær, skírnir, brúðkaup og jarðarfarir. Hugmyndin um 

stað tilbeiðslu og minninga vekur tilfinningar sem fólk tengir ekki aðeins við 

kirkjuna sem stofnun heldur einnig kirkjubygginguna sem slíka.3  

 En hvað gerir bygginguna að heilögu rými og er hægt að fjarlægja þann 

eiginleika? Þetta eru spurningar sem ég mun leitast við að svara hér á eftir. Eins vil 

ég kanna þau dæmi sem upp hafa komið á Íslandi þar sem afvígðar kirkjubyggingar 

hafa fengið nýtt hlutverk og reyna að svara hverju kirkjubygging, heilagt rými, getur 

þjónað í dag?  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
1 Dubois, Marc, „Refurbishing the house of God” í The Low Conteries vol. 10, 2002, bls. 70 
2 Lueg, Rebecca, Houses of God... or not?!, maí 2011, sótt 4. nóvember 2012, bls. 1,  
http://drum.lib.umd.edu/bitstream/1903/12120/1/Rebecca%20Lueg_Final%20Project_Adaptive%20Re
use%20of%20Churches_DRUM.pdf 
3 Lueg, Rebecca, Houses of God... or not?!, maí 2011, sótt 4. nóvember 2012, bls. 36,  
http://drum.lib.umd.edu/bitstream/1903/12120/1/Rebecca%20Lueg_Final%20Project_Adaptive%20Re
use%20of%20Churches_DRUM.pdf 

 Í ritgerðinni verður þróun endurnýtingar á kirkjubyggingum í Evrópu og afstaða 

kirkjunnar til slíkra nota skoðuð. Jafnframt mun ég fjalla um þrjú dæmi 

endurnýtingar í Þýskalandi.  

 Einnig verður sjónarljósi beint að Íslandi þar sem ég fjalla um fordæmi um slíka 

endurnotkunn hér á landi fyrr á tímum, afstöðu Þjóðkirkjunnar og að lokum verða 

þrjár afhelgaðar íslenskar kirkjur teknar sem dæmi til nánari skoðunar. Gamla kirkjan 

á Stöðvafirði sem var afhelguð 1992 og er í dag notuð sem gistihús. Gamla kirkjan á 

Eskifirði sem var afhelguð árið 2006. Hún stendur auð í dag en Húsafriðunarnefnd 

hefur gefið leyfi til að breyta henni í íbúðarhúsnæði. Að lokum er það gamla kirkjan 

á Blönduósi sem hefur verið gerð upp og er notuð undir ýmsa menningarviðburði.        

/ / /  Reynsla Evrópu 
Kirkjubyggingar skera sig frá öðrum byggingum meðal annars með formgerð sinni, 

arkitektónísku grunnformi og táknmyndafræði. Þær voru og eru enn í dag byggðar 

sem táknmyndir um Guð og hlutverk kirkjunnar í okkar menningu og samfélagi. Eitt 

af einkennum flestra kirkjubygginga eru rúmgóð, opin og há innri rými sem vekja 

hughrif og viðbrögð hjá þeim sem þau upplifa. Byggingarnar verða hins vegar ekki 

að heilögum rýmum fyrr en þær hafa verið helgaðar. Þá fyrst hafa þær verið 

tileinkaðar Guði og tilbeiðslu. Innra rými kirkjunnar verður staður hljóðlátrar 

íhugunar en um leið er það hluti af almenningsrýminu, rými sem hver og einn getur 

nálgast. Þannig má segja að kirkjubyggingin tilheyri samfélaginu en ekki aðeins 

takmörkuðum hópi fólks sem sækir hana reglulega. Afhelgun kirkju og sala hennar er 

ákvörðun sem varðar samfélagið sem heild en ekki aðeins framkvæmdavald 

kirkjunnar.4  

 Kirkjan er ennþá sterk stofnun með mikilvæg gildi í okkar samfélagi. Því eru 

málin oft flókin þegar kemur að endurnotkun á þessum byggingum. Fólk hefur 

mismunandi skoðanir á því hvað sé viðeigandi notkun út frá þeim gildum sem fólk 

tekur frá kirkjunni. Endurnýting á kirkjubyggingum vekur því oft upp umræðu og 

veldur deilum um hverskonar notkun sé við hæfi eftir að búið er að afhelga þær.5  

 Í Evrópu eru mörg dæmi um þessa þróun endurnýtingar og má þar nefna 

Þýskaland og Holland sérstaklega. Í Austur-Þýskalandi varð þróunin mikil á árunum 

1961 til 1989. Árið 1961 voru 90% allra austur-þjóðverja skráðir í annaðhvort 

kaþólsku- eða mótmælendakirkjuna. Árið 1989 höfðu þessar tölur breyst mikið og 

prósentan fallið niður í 25. Þessi þróun leiddi til þess að nær útilokað var fyrir marga 

söfnuði að halda úti kirkjulegu starfi. Gripu þeir því til þess ráðs að selja eða leigja 

byggingarnar.6   

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
4 Dubois, Marc, „Refurbishing the house of God” í The Low Conteries vol. 10, 2002, bls. 70 
5 Lueg, Rebecca, Houses of God... or not?!, maí 2011, sótt 4. nóvember 2012, bls, 39,   
http://drum.lib.umd.edu/bitstream/1903/12120/1/Rebecca%20Lueg_Final%20Project_Adaptive%20Re
use%20of%20Churches_DRUM.pdf 
6 Viðtal höfundar við sr. Kristján Valur Ingólfsson, Þjóðkirkjan, 4.12.2012.   

 Í Þýskalandi hefur evangelíska lútherska kirkjan myndað sér ákveðnar 

starfsreglur til að vinna eftir þegar upp kemur sú staða að selja eða leigja þarf 

kirkjubyggingar og notkunin verður ekki lengur trúarleg.7    	    

 Starfsreglur evangelísku lúthersku kirkjunnar byrja á því að gera grein fyrir 

stöðunni sem upp kemur í slíkum aðstæðum og mikilvægi kirkjubyggingarinnar 

gagnvart gildum samfélagsins í kring. Minnst er á hvernig kirkjubyggingin er tákn 

trúnnar og kirkjunnar sem stofnunar og tilvistar kirkjunnar í borginni og samfélaginu 

öllu og hvernig byggingin getur átt hjartastað í minningum fólks sem hefur upplifað 

marga merkisatburði í sínu lífi í byggingunni eða tengir henni þá að einhverju leiti.  

 Eitt af því sem hvað mest áhersla er lögð á í reglum þýsku lútherskirkjunnar er 

að hin nýja notkun kirkjubyggingarinnar stangist ekki á við hið upprunalega hlutverk 

byggingarinnar og þau gildi sem kirkjan stendur fyrir. Eins leggja allar greinar 

regluverksins áherslu á að mikilvægt sé að reyna að halda trúarlegri iðkun í 

byggingunni og að niðurrif byggingarinnar sé algjörlega síðasta úrræði. Það komi því 

aðeins til greina ef byggingin hefur ekkert menningarlegt eða sögulegt mikilvægi.   

 Ef trúarleg iðkun í kirkjubyggingu er hins vegar ekki lengur möguleg að öllu 

leiti, til dæmis vegna mikillar fækkunar í söfnuði og fjárhagslegra vandræða, þá 

leggur kirkjan til að auka notkun á byggingunni. Þá helst nýta bygginguna undir 

starfssemi sem tengist að einhvern hátt starfssemi kirkjunnar, svo sem kirkjulega 

hópfundi, æskulýðsstarf eða kirkjutónleika. 8 Annar möguleiki sem nefndur er í 

regluverkinu er að deila byggingunni með öðurm kirkjusöfnuðum. Hér þarf þó að 

hafa í huga að trúariðkunin stangist ekki á við þá kristnu trúariðkun sem fram fer í 

byggingunni og fjallar því regluverkið um að moska mundi ekki koma til greina í 

þessu samhengi.9 Útleiga á byggingunni til utanaðkomandi aðila er einnig nefnd sem 

möguleg tekjulind en eins og áður þarf starfssemin og eða notendur að höfða til gilda 

kirkjunnar.  

 Í ákveðnum tilvikum þarf söfnuðurinn að yfirgefa kirkjubygginguna og hætta 

því helgihaldi sem fram hefur farið í henni. Þegar málum er svo komið kýs kirkjan að 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
7 Evangeliscche Kirche von Westfalen, sótt 27. desember 2012, „ Vermietung, Verpachtung und 
Verkauf von Kirchen an Moscheegemeinden” http://www.evangelisch-in-
westfalen.de/fileadmin/ekvw/dokumente/kirche_gefragt/Moscheen.pdf 
8 Lueg, Rebecca, Houses of God... or not?!, maí 2011, sótt 4. nóvember 2012, bls. 40,  
http://drum.lib.umd.edu/bitstream/1903/12120/1/Rebecca%20Lueg_Final%20Project_Adaptive%20Re
use%20of%20Churches_DRUM.pdf 
9 Evangeliscche Kirche von Westfalen: „ Vermietung, Verpachtung und Verkauf von Kirchen an 
Moscheegemeinden”	  

sú starfsemi sem fram fari í byggingunni sé tengd eða samræmist vel gildum 

kirkjunnar. Í þessu samhengi er til dæmis menningarleg starfssemi nefnd. Kirkjan 

lítur á sig sem stuðningsmann menningar og lista og því fer sú starfsemi vel við gildi 

kirkjunnar. Þessi starfsemi getur til dæmis verið menningarmiðstöð, tónleikasalur, 

safn eða listagallerí. Önnur og mjög skyld starfsemi sem kirkjan metur vel er 

félagsleg starfssemi, svo sem fræðslumiðstöð, eins og skóli og leikskóli, eða 

góðgerðarstarfssemi, eins og athvarf fyrir heimilislausa og súpueldhús.  

 Almennt er notkun á kirkjubyggingum í viðskiptalegum tilgangi ekki talin 

heppileg en þó er ákveðin starfsemi talin meira viðeigandi en önnur. Kirkjan 

samþykkir notkun byggingarinnar sem íbúðahús eða skrifstofur og einkum ef 

starfssemin er félagslega tengd, svo sem félagslegar íbúðir, eða styður gildi 

kirkjunnar, svo sem skrifstofur fyrir trúarlega bókaútgefendur. Yfirleitt er notkun á 

byggingunni undir verslun eða veitingastað ekki eins ákjósanleg. Þó eru dæmi um að 

slík starfssemi hafi verið samþykkt í kirkjubyggingum í Þýskalandi.  

 Almennt hvetur kirkjan til þess að þær breytingar sem gerðar eru á bygginunni 

vegna breyttrar notkunnar séu tímabundnar og afturkræfar. Regluverkið fjallar 

ennfremur um ákveðin skref sem þarf að fylgja ef kirkjubygging er yfirgefin, ferli 

afhelgunar kirkjunnar og athöfn sem gefur meðlimum kirkjunnar tækifæri á að 

kveðja bygginguna fyrir breytingar.  

 Kirkjan reynir að mestu að halda eignarhaldi yfir kirkjubyggingunum til að geta 

haft áhrif á framhaldslíf bygginganna. Því er náð fram með leigusamningum sem 

heimila nýja notkun á byggingunum til lengri tíma. En ef kirkjan neyðist til að selja 

kirkjubyggingar þá er frekar kosið að selja byggingarnar til opinberra aðila eða 

stofnana í stað einkaaðila.10   

 Til að kynnast betur þeirri hefð sem hefur myndast í Þýskalandi og þeim reglum 

sem settar hafa verið þar og kynntar voru hér að ofan verða hér á eftir tekin stuttlega 

fyrir þrjú dæmi um kirkjubyggingar sem hafa farið í gegnum ákveðið 

umbreytingartímabil. 

  

 

 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
10 Lueg, Rebecca, Houses of God... or not?!, maí 2011, sótt 4. nóvember 2012, bls. 42,   
http://drum.lib.umd.edu/bitstream/1903/12120/1/Rebecca%20Lueg_Final%20Project_Adaptive%20Re
use%20of%20Churches_DRUM.pdf 

Sankt Marien, Müncheberg, Þýskaland 
Sankt Marien kirkjan, sem reist var á 13. öld, er staðsett á hæð í miðju borgarinnar 

Müncheberg í Þýskalandi. Í seinni heimsstyrjöldinni varð kirkjan fyrir miklum og 

alvarlegum skemmdum og varð ónothæf. Eftir sameiningu Austur- og Vestur-

Þýskalands árið 1992 var hafist við endurbyggingu hennar. Vegna smæðar 

safnaðarinns og ónægra fjárveitinga var ákveðið árið 1997 að kirkjubyggingin skyldi 

ekki aðeins vera notuð til helgilegrar tilbeiðslu heldur mundi borgarbókasafn 

Müncheberg fá aðstöðu þar. Þar skildi einnig vera samfélags- og menningarmiðstöð 

fyrir borgina. Í dag er kirkjubyggingin í eigu safnaðarins en rekin af félagi sem saman 

stendur af fulltrúum frá söfnuðinum, borgaryfirvöldum og samtökum um Sankt 

Marien kirkjuna.  

 Við framkvæmdirnar á kirkjunni árið 1992 var byggingin endurbyggð í 

upprunalegri mynd og nýtt þak reist. En til að byggingin gæti hýst borgarbókasafn 

Müncheberg þurfti enn frekari endurbætur. Því var ráðist í að reisa fjögurra hæða 

frístandandi burðavirki inni í kirkjuskipið. Með þessum breytingum varð til gott pláss 

fyrir bókasafn og önnur rými sem vantaði, svo sem lítið eldhús, snyrtingu og 

fundarherbergi. Nýja innsetningin er glerjað stálburðavirki, klætt með viðarþiljum á 

þeim hliðum sem snúa að innri rýmum kirkjunnar. Lyftugöng úr stáli veita greiðan 

aðgang að öllum hæðum og líkja eftir klukkuturni byggingarinnar. Kirkjuskipinu var 

haldið opnu og þar er sveigjanlegt sætafyrirkomulag en altarið og skírnarfonturinn í 

kirkjukórnum tekur upp hina nýju efnisnotkun.11   

 

 

 

 

 

 

 

 

 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
11 Lueg, Rebecca, Houses of God... or not?!, maí 2011, sótt 4. nóvember 2012, bls. 48,  
http://drum.lib.umd.edu/bitstream/1903/12120/1/Rebecca%20Lueg_Final%20Project_Adaptive%20Re
use%20of%20Churches_DRUM.pdf 

Mynd 2	   Kirkjuskip Sankt Marien	   Mynd 1 Nýbyggingin 

Mynd 3 Sankt Marien um 1960 Mynd 4  Sankt Marien 

Mynd 5 Grunnmynd fyrstu hæðar 

Bethlehemkirche, Hamburg-Eimsbüttel, Þýskaland 
Bethlehemkirche var hönnuð af arkitektinum Joachim Matthaei og reist á árunum 

1958 til 1959. Hún var hönnuð sem módernísk og einföld bygging með frístandandi 

kirkjuturni. Árið 1998 sameinuðust fjórir samliggjandi söfnuðir í einn nýjann stórann 

söfnuð með yfir 15.000 meðlimi. Árið 2003 ákvað sóknarnefndin að yfirgefa tvær af 

fjórum kirkjum sínum, þar á meðal Bethlehemkirche. Kirkjan var afhelguð árið 2005 

og stefndi í að hún yrði rifin í byrjun árs 2006. Kirkjubyggingin var hinsvegar vernduð 

samkvæmt þýskum húsafriðunarlögum og tókst því að bjarga henni frá niðurrifi. 

Smám saman komu fram hugmyndir um að færa barnaheimili safnaðarins inn í gömlu 

kirkjubygginguna. Úr varð að söfnuðurinn, fjárfestar, húsafriðunaryfirvöld, 

borgarskipulagsráð og arkitektar unnu öll saman að því að komast að lausn og 

útfærslu, á hvernig barnaheimilið kæmist fyrir í byggingunni, sem allir gátu verið sáttir 

við. 

 Við endurhönnun kirkjubyggingarinnar var mikið lagt upp úr að halda í 

rýmislega skipan og upprunaleg gæði arkitektúrsins og um leið uppfylla allar þarfir 

barnaheimilisins. Sú lausn sem kosin var í þessu tilviki var að reisa innsetningu innan 

kirkjuskipsins, nokkurskonar byggingu inní byggingu. Þannig var kirkjuhúsinu í raun 

ekki breytt í barnaheimili, heldur þjónar það sem nokkurs konar umslag fyrir nýju 

innsetninguna. Nýbyggingin, sem er tveggja hæða há, tekur um það bil hálfan 

grunnflöt kirkjunnar og er mun lægri en þak hennar. Hún teygir sig út í gegnum 

bygginguna um hliðarinngang kirkjunnar og er hin nýja notkun því sýnileg að 

utanverðu. Hinn helmingur innra rýmis kirkjubyggingarinnar þjónar sem leiksvæði 

fyrir börnin og var stór þakgluggi settur í þak kirkjunnar til að hleypa inn í það 

dagsbirtu.12      

 

 

 

 

 

 

 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
12 Lueg, Rebecca, Houses of God... or not?!, maí 2011, sótt 4. nóvember 2012, bls. 68,   
http://drum.lib.umd.edu/bitstream/1903/12120/1/Rebecca%20Lueg_Final%20Project_Adaptive%20Re
use%20of%20Churches_DRUM.pdf 

Martinkirche, Bielefeld, Þýskaland 
Martinkirche var byggð á árunum 1896 og 1897 í nýgotneskum stíl eftir teikningum 

Karl Siebold og Friedrich Graebner. Árið 1909 var 43 metra klukkuturni og hliðarskipi 

bætt við bygginguna. Kirkjan varð fyrir nokkrum skemmdum í seinni 

heimsstyrjöldinni en endurbyggð eftir þörfum um og eftir 1950. Á sama tíma var íbúð 

fyrir kirkjuvörð byggð við hana.  

 Kirkjubyggingin var yfirgefin af söfnuðinum 1975. Þar til 2002 var hún notuð 

sem fundaraðstaða fyrir söfnuð grísku rétttrúnaðarkirkjunnar en eftir að rýmið hætti að 

þjóna þeim stóð kirkjan auð. Þar sem söfnuðurinn gat ekki fjármagnað viðhald á 

kirkjunni byrjaði hann að huga að annari starfssemi fyrir bygginguna. Svo varð úr að 

kirkjubyggingin var seld veitingahúsafélaginu Living-Event GmbH fyrir táknræna eina 

evru. Þessi skipti voru hluti af samkomulagi sem gert var á milli safnaðarinns og 

eigendanna, en þar kemur fram að kirkjan er ennþá eigandi lóðarinnar  þó svo að 

kirkjubyggingin hafi verið seld. Þegar kom að endurhönnun byggingarinnar sem bæði 

kirkjan og nýjir eigendur gátu verið sáttir við var farið í rannsóknarvinnu á sögu 

byggingarinnar. Þar að auki skipulagði kirkjan fundi með söfnuðinum sem gaf fólki 

tækifæri til að kynnast fyrirhuguðum breytingum og viðra skoðanir sínar um 

verkefnið. Í dag er í kirkjubyggingunni veitingahúsið Glück und Seligkeit. Það 

samanstendur af matstofu (bistro) í kirkjuskipinu, veitingstað í hliðarskipi og vínstofu 

sem er staðsett á svölum innan kirkjuskipsins. Kór kirkjunnar var breytt í kaffihús og 

skrúðhúsið er notað sem leikherbergi fyrir börn. 

 Nokkrar breytingar höfðu verið framkvæmdar á kirkjunni frá byggingu hennar. 

Gríska rétttrúnaðarkirkjan hafði reist tréburðavirki innan kórsins sem þurfti að rífa 

niður, hliðarskipið hafði verið lokað af og þurfti því að opna inn í það aftur og taka 

þurfti niður kirkjuloftið til að hlýta eldvarnarreglum. Í stað lofsins voru reistar svalir 

sem stóðust reglugerðir og þar er vínstofan. Íbúð kirkjuvarðarins var rifin og í stað 

hennar var byggð tveggja hæða há viðbygging sem hýsir eldhús og geymsluaðstöðu. 

Snyrtingum var komið fyrir í lítilli viðbyggingu sunnan byggingarinnar. Þegar allar 

eldri viðbætur við innri rými kirkjunnar höfðu verið fjarlægðar var byggingin 

nútímavædd til að uppfylla allar kröfur byggingarreglugerða.13   

 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
13 Lueg, Rebecca, Houses of God... or not?!, maí 2011, sótt 4. nóvember 2012, bls. 104,  
http://drum.lib.umd.edu/bitstream/1903/12120/1/Rebecca%20Lueg_Final%20Project_Adaptive%20Re
use%20of%20Churches_DRUM.pdf 

/ / / Íslensk hefð 
Fá dæmi eru  um endurnýtingu á kirkjubyggingum hér á landi eins og fram hefur 

komið. Ef litið er aftur í sögu þjóðarinnar má finna ýmsar áhugaverðar sögur um 

margskonar notkun á kirkjubyggingum. Í gömlum ferðabókum frá 18. og 19. öld má 

finna hinar ýmsu lýsingar erlendra ferðamanna á landi og staðháttum. Ebenezer 

Henderson, prestur, var einn af þessum ferðamönnum en hann kom hingað til lands á 

árunum 1814 til 1815. Tilgangur dvalar hans á Íslandi var að dreifa biblíum um landið 

fyrir Breska og erlenda biblíufélagið. Á þessu ferðalagi Ebenezar skrifaði hann 

ferðabók. Hún þykir í dag merk heimild því lýsingar hans eru mjög nákvæmar.14 Í 

bókinni lýsir hann heimsókn sinni og næturgistingu á Urðum í Svarfaðardal, þar sem 

er bæði bær og kirkjustaður. Lýsing hans er svohljóðandi: 

 
„Nálægt klukkan um kvöldið komum við á kirkjustaðinn á Urðum, og með 
því að engin leið var að tjalda þar sökum hvassviðris, eggjaði bóndinn mig á 
að taka mjer náttstað í kirkjunni. Þegar jeg sagði honum, að í heimalandi 
mínu væri það ekki talið neinum til sæmdar að sofa í kirkju, svaraði hann 
mjög hnyttilega, að með hans þjóð væri það alveg eins talið ósæmandi að 
gera svo að degi til, en að um hitt væri hann sannfærður, að það gæti engin 
misgjörð verið að sofa þar nætursvefn. 
 Settist jeg nú að í kirkjunni og þótti vænt um að sjá, að henna var vel við 
haldið og alls enginn dragsúgur í henna. Fór jeg tafarlaust að koma hengirúmi 
mínu fyrir, en það var með því eina móti mögulegt að binda annan endann í 
handriðið kringum altarið, en hinn um stólpa, sem prjedikunarstóllinn stóð á í 
miðri kirkjunni. Á allri minni æfi hef jeg hvergi notið betri næturhvíldar en 
hjer.”15 

 

Lýsingar sem þessi eru til margar og mismundi, sumar lýsa ógnvænlegum atburðum í 

myrkrinu og óboðnum gestum á meðan umfjöllun Ebenezer dregur upp skemmtilega 

og fallega mynd af uppákomunni. Kirkjur voru ef til vill vinsælir gististaðir þar sem 

oft á tíðum var meira lagt til kirkjubygginga og þeim betur við haldið á meðan torfbæir 

voru oft á tímum illa loftræstir og þóttu ekki físileg hús að áliti ferðamanna. Önnur 

lýsing á kirkjuhúsi kemur frá E. J. Oswald en hún ferðaðist um landið í þrjú sumur rétt 

fyrir aldamótin 1900 og skrifaði eftir ferðina bókina By Fell and Fjord þar sem hún fór 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
14	  Ebenezer	  Henderson,	  Wikipedia,	  sótt	  3.12.2012,	  
http://is.wikipedia.org/wiki/Ebenezer_Henderson	  

15	  Ebenezer Henderson, Ferðabók, Snæbjörn Jónsson þýddi, Snæbjörn Jónsson & co. hf., Reykjavík, 
1957.  

með frumsamin ljóð og skáldsögu um söguöldina á Íslandi. Lýsing Oswald á komu 

sinni til Þingvalla hljómar svo:     

 
„Vjer komum til Þingvalla, þar sem alt er óbreytt frá dögum lýðveldisins, þar 
vantaði ekki annað en búðir hinna fjálsu manna, sem árlega riðu til alþingis. 
Einu byggingarnar þarna nú eru hin litla timburkirkja og torfbær prestsins. 
Vjer flýttum oss til kirkjunnar, því að oss langaði í kaffi og mat eftir langa 
dagsleið. Í fljótu bragði kann það að teljast helgispjöll að matast og sofa í 
kirkju, en þegar við vinkona mín höfðum búið um okkur sín hvoru megin við 
altarið, þá fanst okkur þetta ágætt, og gátum ekki annað en dást að þeirri 
venju að kirkjurnar skuli altaf vera bestu húsin á hverjum stað og skjólhús 
fyrir ferðalanga eins og okkur.”16  
 
 
 
 
 
 
 
 
 
 
 
 
 
 
 
 

 
 
 
En kirkjur voru ekki aðeins notaðar til að hýsa ferðamenn heldur eru til heimildir um 

kirkjur sem notaðar voru sem geymsluhúsnæði. Þessu lýsir Jónas Jónasson frá 

Hrafnagili í bók sinni Íslenzkir Þjóðhættir og er þar ekki alls sáttur við þennan ósið 

eins og hann kallar það: 

 
En annað var það, að prestarnir og kirkjubændurnir höfðu kirkjurnar víða 
fyrir skemmur; það var nú fyrir sig, þó að kistur væru geymdar þar og það, 
sem í þeim var. En það var oft dembt inn í þær fiski og hverskonar hrasli, 
einkum ef loft var í þeim frammi. Þegar Mackenzie kom að Krýsuvík, var 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
16	  Oswald, E. J., „Úr ferðabókum: Gamlar Þingvallamyndir”, í Morgunblaðinu, 24.12.1950, Lesbók, 
bls. 603.	  

Mynd 16    Mynd tekin um aldamótin 1900 frá kirkjunni að Hruna þar sem breskir 
ferðamönn höfðu komið sér fyrir til næturdvalar  

kirkjan full af skrani og harðfiski, og hitt og annað rusl var á altarinu. Þessi 
ósiður hefir brunnið við víða og lengi (t.d. að hafa kirkjuna fyrir ullarskemmu 
á sumrin), allt fram á þeirra daga, er nú lifa, en virðist nú almennt vera að 
hverfa, enda er hinum gömlu kirkjum óðum að fækka og nýjar að koma í 
þeirra stað.17 

 

Lýsing Jónasar og Mackenzie er hins vegar ekki sú eina sem til er um 

Krýsuvíkurkirkju. Kirkjan, sem nú er reyndar horfin, var reist árið 1857 af Beinteini 

Stefánssyni frá Arnarfelli og eru heimildir um kirkju í Krýsuvík allt frá um 1200 þegar 

hennar er getið í kirkjuskrá Skálholtsbiskups. Kirkjan var lítil timburbygging að gerð 

og án turns. Hún var notuð sem sóknarkirkja allt fram undir 1910 og árið 1917 hafði 

hún verið afhelguð og öll verðmæti fjarlægð úr byggingunni. Það var hinsvegar þá sem 

upp kemur elsta dæmi um endurnýtingu afhelgaðrar kirkju sem ég veit til um. En það 

var árið 1929 sem einbúinn Magnús Ólafsson settist að í kirkjubyggingunni og bjó þar 

allt til 1945.18 Magnús lýsti dvöl sinni í kirkjubyggingunni sem góðri og þar hafi 

honum liðið ágætlega. Verst fannst honum þó hvað kalt gat orðið í kirkjunni því hún 

var gisin og gólfköld. Í mestu frostunum kynti Magnús eldavél sem komið hafði verið 

fyrir inni í byggingunni en þó hitinn næði upp í um 20 stig við loft þá urðu skórnir 

hans samt sem áður stokkfreðnir undir rúminu.19  

 Af þessum frásögnum að dæma höfum við einhverja reynslu af endurnýtingu 

kirkjubygginga, það þarf kannski að hafa örlítið fyrir því að finna slíkar frásagnir en til 

eru þær og áhugaverð lesning.      

 

 

/ / / Skoðun Þjóðkirkjunnar 
Þjóðkirkja Íslands hefur í raun ekki sett sér neinar reglur varðandi endurnýtingu 

kirkjubygginga enda er ekki ennþá komin það mikil reynsla eða þörf fyrir slíka 

reglugerð hér á landi. Þetta er þó málefni sem mikilvægt er að fjallað sé um og 

dæmunum mun í okkar framtíð eflaust fjölga.  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
17 Jónas Jónsson, Íslenzkir Þjóðhættir, 4. Útgáfa, Bókaútgáfan Opna, 2010, bls. 352. 
18 Krýsuvík – yfirlit II, Ferlir, 20.01.2006, sótt 20.12.2012, http://www.ferlir.is/?id=12889 
19 Árni Óla, Krýsuvík – einbúinn Magnús Ólafsson, Ferlir, sótt 20.12.2012, 
http://www.ferlir.is/?id=3137 

 Þó að engin reglugerð sé gildandi varðandi endurnýtingu kirkjubygginga, eins og 

í Þýskalandi, þá gilda ákveðnar starfsreglur hjá Þjóðkirkju Íslands sem snerta á þessu 

málefni.20 Í starfreglum Þjóðkirkjunnar númer 822/2000 sem fjalla um kirkjur og 

safnaðarheimili er fjallað um umráð þessara bygginga. Umráðandi kirkju og 

safnaðarheimilis er sóknarnefnd í flestum tilfellum og ber hún því ábyrgð á rekstri og 

stjórnun á kirkjunni og eigum hennar. Sóknarnefndin getur því tekið þá ákvörðun um 

hvað skuli gera við eldri kirkjubyggingu ef áform eru um að reysa nýja kirkju. Og ef 

ákvörðun er tekin um að selja gömlu kirkjuna þá getur sóknarnefndin sett skilyrði fyrir 

sölu byggingarinnar, svo sem skilyrði um hvaða starfsemi skuli fara fram í 

byggingunni.21 Það er vandaverk að selja kirkju og ýmislegt sem getur flækt það ferli. 

Oft er fólk mjög tengt byggingunni og erfitt að skilja á milli kirkjunnar sem stofnunar 

og byggingarinnar sjálfrar. Þess vegna er mikilvægt að sóknarnefndin mæti þessum 

sjónarmiðum fólks með miklum skilningi.22  

 Þegar ákvörðun hefur verið tekin af sóknarnefnd skal, samkvæmt starfsreglunum, 

sóknarprestur lýsa þessari ákvörðun í sérstakri athöfn, afhelgun á kirkjunni.23 Í slíkri 

athöfn er messað og kirkjan í raun kvödd og henni þakkað fyrir sína þjónustu og síðan 

eru teknir úr henni ákveðnir hlutir sem eru bundnir við helgihald.24 Umráðandi 

byggingarinnar, oftast sóknarnefndin, er þá ábyrg fyrir að fjarlægja þessa hluti, altari, 

predikunarstól, skírnarfont, gráður, kross af turni, altaristöflu og aðra gripi sem eru 

tákn kristinnar kirkju og nýttir eru til helgihalds og njóta helgi. Á þessum munum má 

þó í ákveðnum tilfellum gera undanþágur.25 

 En hverskonar starfssemi getur farið fram í kirkjubyggingu eftir að hún hefur 

verið afhelguð? Þjóðkirkjan hefur enga stefnu tekið í því máli en samkvæmt sr. 

Kristjáni V. Ingólfssyni, vígslubiskup í Skálholti, kýs kirkjan frekar að einhverskonar 

menningarleg starfssemi fari fram í afhelguðum kirkjubyggingum. Einnig kæmi til 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
20 Viðtal höfundar við Guðmundur Þór Guðmundsson og sr. Kristján Valur Ingólfsson, Þjóðkirkjan, 
4.12.2012.   
21Starfsreglur um kirkjur og safnaðarheimili nr. 822/200, Þjóðkirkjan, sótt 07.12.2012, 
http://www2.kirkjan.is/stjornsysla/log/starfsreglur/starfsreglur-um-kirkjur-og-safna%C3%B0arheimili 
22 Viðtal höfundar við Guðmundur Þór Guðmundsson og sr. Kristján Valur Ingólfsson, Þjóðkirkjan, 
4.12.2012.   
23 Starfsreglur um kirkjur og safnaðarheimili nr. 822/200, Þjóðkirkjan, sótt 07.12.2012, 
http://www2.kirkjan.is/stjornsysla/log/starfsreglur/starfsreglur-um-kirkjur-og-safna%C3%B0arheimili 
24 Viðtal höfundar við Guðmundur Þór Guðmundsson og sr. Kristján Valur Ingólfsson, Þjóðkirkjan, 
4.12.2012.   
25 Starfsreglur um kirkjur og safnaðarheimili nr. 822/200, Þjóðkirkjan, sótt 07.12.2012, 
http://www2.kirkjan.is/stjornsysla/log/starfsreglur/starfsreglur-um-kirkjur-og-safna%C3%B0arheimili	  

greina að einhver annar kristinn trúarsöfnuður tæki við kirkjubyggingu sem stæði 

ónotuð. Mjög líklega mundi ekki vera sett nein vankvæði við það ef einhverjir vildu 

breyta kirkju í sýnagógu. Hins vegar ef breyta ætti kirkju í mosku þá kæmi hik á fólk 

samkvæmt sr. Kristjáni.26  

 Reglugerðin fjallar ennfremur um hvernig engin starfssemi megi fara fram í 

kirkju sem ekki samrýmist helgi hennar og að hlutaðeigandi prestur og sóknarnefnd 

geta sett fram nánari fyrirmæli um þetta. 27 Hér gefst því ef  til vill tækifæri á að auka 

notkunn kirkjubyggingarinnar, eins og gert hefur verið í Þýskalandi. Önnur starfsemi, 

sem er nátengd kirkjuhaldi, færð inn í kirkjubygginguna til að styðja við rekstur 

byggingarinnar. Hér eiga við viðburðir eins og tónleikahald, æskulýðsstarf og 

hópfundir, svo lengi sem þeir stangast ekki á við gildi kirkjunnar.       

 Starfsreglur Þjóðkirkjunnar svipa að mörgu leiti til regluverks þýsku evangelísku 

lúthersku kirkjunnar og eru í raun byrjun á slíku regluverki hérlendis. Samkvæmt 

Guðmundi Þ. Guðmundssyni framkvæmdastjóra kirkjuráðs mun að öllum líkindum 

vera kallað eftir frekari niðursetningu á línum varðandi þessi mál í framtíðinni og hann 

telur ennfremur að endurnýting og afhelgun kirkjubygginga á Íslandi muni fara 

fjölgandi á næsta áratug.28  

 

 

/ / / Íslenskur raunveruleiki 
 Ekki eru til mörg dæmi um endurnýtingu á kirkjubyggingum á Íslandi en þó má finna 

nokkur ef vel er að gáð. Hér á eftir mun ég fjalla um þrjár af þeim kirkjum sem ég hef 

fundið upplýsingar um, Stöðvarfjarðarkirkju, Eskifjarðarkirkju og Blönduóskirkju. 

Þessar kirkjur hafa allar verið afhelgaðar og þjóna í dag nýjum hlutverkum á ólíkum 

sviðum.  

 

 

 

 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
26 Viðtal höfundar við sr. Kristján Valur Ingólfsson, Þjóðkirkjan, 4.12.2012.   
27 Starfsreglur um kirkjur og safnaðarheimili nr. 822/200, Þjóðkirkjan, sótt 07.12.2012, 
http://www2.kirkjan.is/stjornsysla/log/starfsreglur/starfsreglur-um-kirkjur-og-safna%C3%B0arheimili 
28 Viðtal höfundar við Guðmundur Þór Guðmundsson, Þjóðkirkjan, 4.12.2012.  	  

 Stöðvarfjarðarkirkja 
 Eigendur:    Birgir Albertsson  

      Ingibjörg Eyþórsdóttir  

           Jón Karl Helgason   

      Fríða B. Jónsdóttir 

 Byggingarár:   1925 

 Arkitekt/yfirsmiður:  Hóseas Björnsson 

 Ár afhelgunar:   1992 

 Ár endurnýtingar:  1997 

 Núverandi starfssemi:  Gistihús 

 

Það var árið 1925 sem hafist var við byggingu Stöðvarfjarðarkirkju. Prestssetur hafði 

þá áður verið innar í firðinum, á Stöð. Kirkjan þar var hinsvegar rifin árið 1925 og var 

efni úr henni endurnýtt við byggingu kirkjunnar á Stöðvarfirði. Yfirsmiður með 

framkvæmdunum var Hóseas Björnsson frá Höskuldsstöðum í Breiðdal.29   

 Stöðvarfjarðarkirkja stendur í brekku við Fjarðarbraut 37a þar sem hún hefur sýn 

yfir þorpið og fjörðinn. Kirkjan er byggðu úr timbri á hlöðnum sökkli úr grjóti. Hún 

hefur járnklætt mænisþak og er járnklædd öll að utan. Samanstendur hún af 

kirkjuskipi og forkirkju með turni.  

 Á kirkjuskipi eru tveir stórir níu rúðna gluggar með tveimur póstum á hvorri 

hlið. Einn sex rúðna gluggi með miðjupósti er á miðri suðurhlið forkirkjunnar. Tveir 

hálfgluggar eru á efri hluta forkirkjunnar til norðurs og suðurs sem og tveir eins 

hálfgluggar á turni. Vængjahurð er á forkirkju. Á turni er burst upp af hverri hlið og á 

honum er hátt píramítaþak. 

 Kirkjubyggingin er undir einu formi að innan, það er að segja kór og kirkjuskip 

eru í sama rými. Hvelfing er yfir kirkjurýminu og fremst í kirkjunni gengur loft yfir 

hana þvera. Stigi upp að lofti liggur frá suðurhorni kirkjuskips. Vængjahurð er á milli 

forkirkju og kirkjuskips.30 

 Ný kirkja var reist á Stöðvarfirði og vígð árið 1992. Áður hafði verið rætt um að 

stækka gömlu kirkjuna en þótti það ekki möguleiki á endanum vegna erfiðra aðstæðna 

við kirkjubygginguna. Við vígslu nýju kirkjunnar var sú gamla afhelguð og stóð hún 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
29 Stöðvarfjarðarkirkja, nat.is, sótt 10.12.2012, 
http://www.nat.is/Kirkjur/Kirkjur%20austurland%20st%C3%B6dvarfjardarkirkja.htm 
30 Viðtal höfundar við Ingibjörgu Björgvinsdóttur, Stöðvarfjarðarkirkja, 09.01.2013. 

auð í nokkur ár. Það var svo árið 1997 sem hópur fólks tengdur þorpinu keypti 

kirkjubygginguna. Nýjir eigendur höfðu áætlanir um að reka gistiheimili þar og tóku 

því 2 ár í að gera hana íbúðahæfa. Þau lögðu af stað með þá hugsun að allar 

breytingar væru afturkræfar og vildu halda í anda gömlu kirkjunnar.  

 Norðanmegin í kirkjuskipinu, undir loftinu, var stúkað af lítil snyrting. Lítil 

eldhúsaðstaða var svo sett upp við hina hlið snyrtingarinnar inn af kirkjuskipinu. 

Altari og predikunarstóll eru ennþá á sínum stað í kirkjunni en bekkir kirkjunnar voru 

hinsvegar losaðir. Þó standa ennþá þrír af þeim við eldhúsborð gistiheimilisins. Rúm 

eru uppi á kirkjulofti og er þar svefnpláss fyrir 5 manns, einnig er svefnsófi á 

neðrihæð. Pallur var að auki byggður fyrir framan forkirkjuna til að skapa útirými. 

 Hópurinn hefur reynt að halda byggingunni eins vel við og hægt er og hafa séð 

um að hún sómi bænum vel. Hún hefur verið máluð að utan og gólfin að innan pússuð 

upp og lökkuð. Loftið hefur einnig verið einangrað með steinull því kuldi getur verið 

einn mesti óvinur gamallar kirkjubyggingar. Gistiheimilið Kirkjubær hefur verið rekið 

í byggingunni síðan 1999 og þangað sækja bæði erlendir sem innlendir ferðamenn.31 

  

 

 

 

 

 

 

 

 

 

 

 

 

 

 

 

 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
31 Viðtal höfundar við Jón Karl Helgason, Kirkjubær, 19.12.2012. 

Mynd 17    Stöðvarfjarðarkirkja   

	  

Mynd 18    Kirkjuskipið er nú stofa 

Mynd 19    Kirkjubekkir við eldhúsborðið 

Mynd 20    Eldhúsaðstaða undir kirkjulofti 

 Eskifjarðarkirkja 

 Eigendur:   Kári Pálsson 

      Davíð Þór Sigurbjartsson 

 Byggingarár:   1898 - 1900 

 Arkitekt:   Fritz Brinch  

 Yfirsmiðir:   Guðni Jónsson og Björn Eiríksson 

 Ár afhelgunar:   2000  

 Ár endurnýtingar:  2006 

 Núverandi starfssemi:  Á framkvæmdastigi 

 

Árið 1898 var ákveðið að reisa skildi kirkju á Eskifirði og var henni valinn staður 

skammt innan við Lambeyrará. Það var danskur verkfræðingur að nafni Fritz Brinch 

sem teiknaði kirkjuna, 32  en slíkt var nokkuð óvanalegt á þessum tíma. 

Kirkjubyggingar voru þá flestar hannaðar af kirkjusmiðunum sjálfum. Sjá má merki 

um skandinavísk áhrif á byggingu Fritz og svipar henni mjög til norrænna 

sveitakirkna frá síðari hluta 19. aldar.33 Yfirsmiðir framkvæmdanna voru Guðni 

Jónsson á Grund og Björn Eiríksson snikkari á Eskifirði. Lokið var við að reisa 

kirkjubygginguna á nokkrum mánuðum og var hún vígð 23. september árið 1900.34  

 Kirkjubyggingin stendur í hlíð við Bakkastíg 10 og snýr vesturstafn hennar að 

götunni. Hún er umkringd íbúðarhúsum en hefur þó vítt útsýni til suðurs, yfir fjörðinn 

og Hólmatind. Kirkjan er einskipa timburbygging með járnklætt mænisþak og stendur 

hún á steinlímdum grunni. Lítil útbygging er á austurhlið byggingarinnar undir lægra 

þaki, þar var upphaflega skrúðhús en seinna var rýminu breytt í geymslu fyrir 

kirkjumuni. Á vesturhlið kirkjunnar er ferstrendur turn.35 

 Burðavirki kirkjunnar þykir óvenjulegt enda teiknað af verkfræðing. Við 

þakvirkið styðja gaffalmyndaðar skástífur og halda þær einnig kirkjuveggjunum 

saman. Í ritinu Kirkjur Íslands er þessu burðavirki lýst sem „dæmi um mjög fallega 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
32	  Freyja Hlíðkvist Ómarsdóttir, Guðmundur Gunnarsson, Hjörleifur Guttormsson og fleiri, Friðaðar 
kirkjur í Austfjarðapróffastsdæmi, 1. útgáfa, Hið íslenska bókmenntafélag, 2012, Reykjavík, bls 134. 
33	  Freyja Hlíðkvist Ómarsdóttir, Guðmundur Gunnarsson, Hjörleifur Guttormsson og fleiri, Friðaðar 
kirkjur í Austfjarðapróffastsdæmi, bls 140.	  
34	  Freyja Hlíðkvist Ómarsdóttir, Guðmundur Gunnarsson, Hjörleifur Guttormsson og fleiri, Friðaðar 
kirkjur í Austfjarðapróffastsdæmi, bls 134.	  
35	  Freyja Hlíðkvist Ómarsdóttir, Guðmundur Gunnarsson, Hjörleifur Guttormsson og fleiri, Friðaðar 
kirkjur í Austfjarðapróffastsdæmi, bls 139	  –	  140.	  

hönnun sem ber að varðveita”36. Veggir byggingarinnar eru klæddir að utan með 

lóðréttum panil og á öllum hornum  eru lokuborð, ytra byrði kirkjunnar var endurgert 

árið 2011. Á kirkjuskipi eru fjórir burstlaga gluggar á suður- og norðurhlið og þrír 

gluggar til viðbótar ofan við útidyr á vesturhlið byggingarinnar. Á skrúðhúsi er einn 

ferhyrndur gluggi. Á kirkjunni var vængjahurð, en hún hefur verið fjalægð, og yfir 

henni burstlaga dyrabjór. Turn byggingarinnar nær 1.6 metra upp fyrir þakmæni og á 

honum er hátt toppþak. Allar hliðar turnsins eru opnar, með bogadregin op. Í 

kirkjuturninum er ein kirkjuklukka.37       

 Ný kirkja var vígð á Eskifirði þann 24. september árið 2000, en þá hafði sú 

gamla þjónað sókninni í 100 ár. Í framhaldi af vígslu nýju kirkjunnar og afhelgun 

þeirrar gömlu sótti sóknarnefnd um leyfi til að rífa gömlu kirkjubygginguna þar sem 

hún væri mjög illa farin og jafnframt hefði umhverfisnefnd sveitafélagsins bent á 

takmarkaða notkunarmöguleika og erfiða aðkomu að byggingunni. Húsafriðunarnefnd 

var hinsvegar ekki sammála þessum fullyrðingum og taldi ekki ástæðu til að rífa 

kirkjuna enda væri hún einstök og á sér aðeins eina líka á öllu landinu.38 Úr var að 

kirkjan var ekki rifin heldur var hún boðin til sölu á almennum markaði árið 2005 og 

var hún seld nýjum eigendum. Til stóð að breyta byggingunni í íbúðarhúsnæði og sá 

Páll Bjarnason arkitekt um að teikna upp breytingarna á byggingunni. Að sögn Kára 

Pálssonar, annas eigenda kirkjunnar, í viðtali við Fréttablaðið lá til að koma fyrir 3 

íbúðum í byggingunni en breytingarnar áttu að taka miða af sögu kirkjunnar og vera í 

sátt við Eskfirðinga. Byggingin átti jafnframt að halda sínu ytra útliti og allar 

breytingar að verða afturkræfar.39     

 Framkvæmdir á gömlu kirkjubyggingunni töfðust þó fljótlega eftir kaupin og 

aðeins nýlega hófust einhverjar endurbætur á byggingunni aftur, árið 2011 var ytra 

byrði hennar endurnýjað eins og fram kom áður. Byggingin stóð því auð og nánast 

óvarin um nokkra ára skeið og þótti mörgum sem þekktu til vont að horfa uppá hana í 

slíku ástandi. Einnig hefur allt verið hreinsað út úr byggingunni að innan, gólf, 

söngloft, forkirkja, stigi, altarispallur og grátur og stendur byggingin auð í dag.40  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
36 Freyja Hlíðkvist Ómarsdóttir, Guðmundur Gunnarsson, Hjörleifur Guttormsson og fleiri, Friðaðar 
kirkjur í Austfjarðapróffastsdæmi, bls 142. 
37 Freyja Hlíðkvist Ómarsdóttir, Guðmundur Gunnarsson, Hjörleifur Guttormsson og fleiri, Friðaðar 
kirkjur í Austfjarðapróffastsdæmi, bls 140. 
38 Helgi Garðarsson, „Bæjarráð hafnar varðveislu Eskifjarðarkirkju”, í Morgunblaðinu, 13.11.2003, bls 
22. 
39 „Fyrstu flytja inn fyrir áramót”, í Fréttablaðinu, 25. 01.2006, bls. 22. 
40 Viðtal höfundar við Nikulás Ú. Másson, Húsafriðunarnefnd, 13.11.2012. 

Mynd 21    Eskifjarðarkirkja árið 1956 

	  

Mynd 22    Eskifjarðarkirkja eftir endurbætur 2011 

Mynd 23    Útlit suðurhlið  Mynd 24    Sneiðing af fyrirhuguðum 
framkvæmdum á byggingunni    

Mynd 25    Grunnmynd fyrstuhæðar, fyrirhugaðar framkvæmdir 

	   Blönduóskirkja 
 Eigendur:    Sveinn M. Sveinsson  

      Atli Arason 

 Byggingarár:   1894 

 Arkitekt/yfirsmiður:  Þorsteinn Sigurðsson, kirkjusmiður 

 Ár afhelgunar:   2007  

 Ár endurnýtingar:  2007   

 Núverandi starfssemi:  Gallerí 

 

Hafist var við byggingu Blönduóskirkju þann 8. september 1894 og var það Þorsteinn 

Sigurðsson kirkjusmiður frá Sauðárkróki sem sinnti hlutverki yfirsmiðs. Bygging 

kirkjunnar þótti röskleg en það tók um 500 daga að reisa bygginguna og var hún vígð 

13. janúar 1895 af Hjörleifi Einarssyni prófasti á Undirfelli.41 

 Blönduóskirkja stendur á hlöðnum sökkli úr grjóti og er sjálf timburkirkja með 

bárujárnsþaki yfir kór og kirkjuskipi. Byggingin samanstendur af forkirkju með turni, 

kirkjuskipi með mænisþaki með broti og kór með mænisþaki. Veggir kirkjuskips og 

kórs eru jafnháir.  

 Gluggar kirkjunnar eru allir bogadregnir að ofan en á því er þó undantekning því 

á turni eru tveir gluggar og er sá efri hringlaga. Á kirkjuskipi eru þrír gluggar á hvorri 

langhlið og á vesturgafli byggingarinnar, á söngloftinu, er einn gluggi  hvoru megin 

við turn. Á austurgafli kirkjuskipsins er einnig lítill gluggi. Einn gluggi er á hvorri 

hlið kórs. Veggir byggingarinnar eru klæddir að utan með lárétt strikuðum 

panelborðum og á hornum eru hornlistar. Upp við þak eru borð á veggjum og 

vatnsbretti við sökkul. Á forkirkjunni er tvískipt vængjahurð með sex spjöldum og 

fyrir ofan hana bogadreginn gluggi. Í kringum hurðarkarm er dyrafaldur og efst á 

honum stendur trékross. Á austurenda kórs stendur einnig stór trékross. Að 

sunnanverðri byggingunni stendur steyptur reykháfur uppúr þaki byggingarinnar. 

 Í forkirkjunni liggja tveir þiljaðir brattir og mjóir stigar á hvora hönd og liggja 

þeir upp á kirkjuloftið. Á kirkjuloftinu er er mjó bogadregin vængjahurð sem leiðir 

unn á söngloftið. Einnig er bogadregin vængjahurð á milli forkirkju og kirkjuskips. 

Loft gengur yfir um það bil þriðjung af lengd kirkjuskipsins en taka svo við loftsvalir 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
41 Guðmundur L. Hafsteinsson, Guðrún Harðardóttir, Guðrún Jónsdóttir og fleiri, Friðaðar kirkjur í 
Húnavatnsprófastsdæmi II, 1. útgáfa, Hið íslenska bókmenntafélag, 2006, Reykjavík, bls. 83 – 84. 

beggja vegna. Yfir kirkjuskipi og kór liggur hvelfing. Loftið er klætt með borðum sem 

ganga þvert yfir kirkjuskipið og eru veggir klæddir með lóðréttum borðum. Gengið er 

frá út- og innhornum með listum og við gólf og loft eru einnig listar.42   

 Ný kirkja var vígð á Blönduós árið 199343 og stóð þá gamla Blönduóskirkja auð 

og ónotuð í 15 ár eftir það. Viðhaldi var ábótasamt á þessum tíma á kirkjunni en 

Húsafriðunarnefnd kom þó að einhverjum endurbætum á henni á árunum 1997, 1999 

og 2002.44 Það var svo 28. nóvember 2007 sem gamla kirkjubyggingin var afhelguð 

og afhent nýjum eigendum við athöfnina í kirkjunni. Byggingin var afhent Sveini M. 

Sveinssyni (kvikmyndagerðarmanni) og Atla Arasyni (hönnuði) án endurgjaldsen 

gegn ákveðnum skilmálum sem sóknarnefndin setti fram, viðræður um slík áform 

höfðu þá verið rædd í um 5 ár. Í skilmálunum kemur fram að aðeins skuli vera rekin 

starfsemi í kirkjunni sem hæfi fyrverandi guðshúsi og að ekki megi ráðstafa kirkjunni 

til annarra nema að höfðu samráði við sóknarnefnd. Samkvæmt samningi við 

sóknarnefnd þurftu hinir nýju eigendur einnig að koma byggingunni í viðunandi 

ástand að utan í lok árs 2009.45      

 Byggingunni er ætlað að þjóna sem menningarhús og hafa nokkrar breytingar 

verið gerðar á rýminu til að falla betur að þeirri starfssemi ásamt því að endurbætur 

hafa verið gerðar á ytra byrði gömlu kirkjunnar. Bekkir hafa verið fjarlægðir úr 

kirkjunni sem og altarið og predikunarstóll. Innra rými byggingarinnar er því nú opið 

og hefur til dæmis hýst listasýningar, bókakynningu og þar bjó einnig leikstjóri 

tímabundið sumarið 2012. Áform eru um að gera bygginguna að rými þar sem 

listamenn geta dvalið tímabundið og unnið að listsköpun. Þar verði að lokum hægt að 

halda sýningar í lok davalarinnar sem og að ýmsir menningaviðburðir geti farið fram. 

Áætlanir liggja því fyrir um að koma matar- og snyrtiaðstöðu fyrir í húsinu í 

framtíðinni. Annað vandamál sem vinna þarf að er að byggingin er ekki einangruð og 

verður því mjög köld og dýr að kynda þó svo að komin sé hitaveita.  

	  
	  
	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
42 Guðmundur L. Hafsteinsson, Guðrún Harðardóttir, Guðrún Jónsdóttir og fleiri, Friðaðar kirkjur í 
Húnavatnsprófastsdæmi II, bls. 91 – 93. 
43 Blönduóskirkja, nat.is, sótt 05.01.2013, 
http://www.nat.is/Kirkjur/Kirkjur%20NL%20blonduoskirkja.htm 

/ / / Niðurlag 

 Kirkjubyggingar eru oft mjög nátengdar fólki og þær geta vakið upp ýmsar 

tilfinningar sorgar og gleði. Þess vegna er breyting á notkun kirkju oft viðkvæmt og 

vandmeðfarið málefni. Nú á okkart tímum er þetta málefni sem kemur sífellt oftar upp 

á yfirborðið og mikil þörf er á að ræða vel. Í Evrópu hefur myndast meiri og lengri 

hefð fyrir slíkum breytingum og ákveðin regluverk verið mynduð sem enn eru óunnin 

hér á landi. Mikilvægt er að myndaðar séu skírar reglur um hvernig skuli meðhöndla 

slík mál hérlendis og til dæmis hvort skilyrði skuli setja fyrir sölum á 

kirkjubyggingum. Ég tel að vegna þessara persónulegu tengsla sem við bindum við 

kirkjubyggingar sé nauðsynlegt að hafa skírt regluverk og ekki gelyma þessari 

persónulegu tengingu. Mikilvægt er að við, sóknarbörnin, fáum að kveðja bygginguna 

í sátt. Því að þó bygging sé afhelguð þá er að mínu mati aldrei hægt að fjarlægja 

þennan sérstaka eiginleika sem byggingin hefur á okkur og líf okkar, hann hverfur 

aldrei. Minningarnar lifa alltaf áfram og þær eru ekki teknar frá okkur þó svo að 

rýminu sé breytt.  

  En hvaða starfsemi getur farið fram í fyrverandi húsi guðs? Það er í raun ekki 

alltaf spurning um hvaða starfsemi fer fram í húsinu að mínu mati heldur er það 

hvernig er tekið á breytingunum og hvernig byggingunni er gefið líf aftur. Mikilvægt 

er að bera virðingu fyrir hinni upprunalegu notkunn hússins og að breytingarnar heiðri 

hið fyrra líf byggingarinnar. Það er heldur ekki gott fyrir samfélagið að sjá gömlu 

kirkjubygginguna visna eftir að ný kirkja er tekin í notkunn. Byggingin má þar að 

auki ekki verða ósnertanleg vegna sögu sinnar, heldur þarf hún að geta fengið annað 

líf og tekið þátt í samfélaginu aftur. Sú starfsemi sem tekur við byggingunni þarf að 

vera í sátt við samfélagið og söguna. Þar af leiðandi hentar oft menningarleg eða 

félagsleg starfssemi slíkum byggingum. Starfssemi sem getur fylgt gildum kirkjunnar 

og tengst samfélaginu sem heild útfrá byggingunni.  

  Ekki hefur verið mikið um endurnotkun hér á landi og dæmin því ekki mörg. 

Hins vegar fer þeim fjölgandi þó hægt sé. Aðstaða okkar er heldur ekki alveg 

sambærileg Evrópu þar sem okkar kirkjubyggingar eru nokkuð frábruggnar hinum  

stóru hlöðnu helgidómum handan við hafið. Því þarf ef til vill að skoða endurnotkun 

með það í huga, hvernig aðstaða okkar er frábrugðin Evrópu. Hvaða kosti og galla 

þessi breyta hefur á þróunina.    

   



	  
	  

30	  

/ / / Heimildaskrá 
 

Skrifaðar heimildir 
Blönduósbær, Gamla kirkjan ýmis gögn, 29.10.2012, bls. 2. 
 
Dubois, Marc, „Refurbishing the house of God” í The Low Conteries vol. 10, 2002. 
 
Ebenezer Henderson, Ferðabók, Snæbjörn Jónsson þýddi, Snæbjörn Jónsson & co. 

hf., Reykjavík, 1957.  
 
Freyja Hlíðkvist Ómarsdóttir, Guðmundur Gunnarsson, Hjörleifur Guttormsson og 

fleiri, Friðaðar kirkjur í Austfjarðapróffastsdæmi, 1. útgáfa, Hið íslenska 
bókmenntafélag, 2012, Reykjavík. 

„Fyrstu flytja inn fyrir áramót”, í Fréttablaðinu, 25. 01.2006, bls. 22. 
 
Guðmundur L. Hafsteinsson, Guðrún Harðardóttir, Guðrún Jónsdóttir og fleiri, 

Friðaðar kirkjur í Húnavatnsprófastsdæmi II, 1. útgáfa, Hið íslenska 
bókmenntafélag, 2006, Reykjavík. 

 
 Helgi Garðarsson, „Bæjarráð hafnar varðveislu Eskifjarðarkirkju”, í Morgunblaðinu, 

13.11.2003, bls 22. 
 
Jónas Jónsson, Íslenzkir Þjóðhættir, 4. Útgáfa, Bókaútgáfan Opna, 2010. 
 
Jón Sigurðsson, „Afhelguð og gefin eftir 112 ára þjónustu”, í Morgunblaðinu, 

01.11.2007, bls. 19 
 
Oswald, E. J., „Úr ferðabókum: Gamlar Þingvallamyndir”, í Morgunblaðinu, 

24.12.1950, Lesbók, bls. 603. 
	  
 
Heimildir af neti 
Árni	  Óla,	  Krýsuvík	  –	  einbúinn	  Magnús	  Ólafsson,	  Ferlir,	  sótt	  20.12.2012,	  

http://www.ferlir.is/?id=3137 

Biskupsstofa, sótt 13. desember 2012, „ Starfsreglur um kirkjur og safnaðarheimili nr. 
822/2000” http://www2.kirkjan.is/stjornsysla/log/starfsreglur/starfsreglur-um-
kirkjur-og-safna%C3%B0arheimili 

Blönduóskirkja,	  nat.is,	  sótt	  05.01.2013,	  
http://www.nat.is/Kirkjur/Kirkjur%20NL%20blonduoskirkja.htm	  
	  
Ebenezer	  Henderson,	  Wikipedia,	  sótt	  3.12.2012,	  
http://is.wikipedia.org/wiki/Ebenezer_Henderson	  
	  



	  
	  

31	  

Evangeliscche Kirche von Westfalen, sótt 11. desember 2012, „Was sagt die Kirche 
zur Umnutzung von Kirchen” http://www.evangelisch-in-westfalen.de/kirche-
gefragt/was-sagt-die-kirche-zu/umnutzung-von-kirchen.html 

 
Evangeliscche Kirche von Westfalen, sótt 27. desember 2012, „	   Vermietung, 

Verpachtung und Verkauf von Kirchen an Moscheegemeinden” 
http://www.evangelisch-in-
westfalen.de/fileadmin/ekvw/dokumente/kirche_gefragt/Moscheen.pdf 

 
Lueg, Rebecca, Houses of God... or not?!, maí 2011, sótt 4. nóvember 2012,  

http://drum.lib.umd.edu/bitstream/1903/12120/1/Rebecca%20Lueg_Final%20Projec
t_Adaptive%20Reuse%20of%20Churches_DRUM.pdf 

 
Krýsuvík	  –	  yfirlit	  II,	  Ferlir,	  20.01.2006,	  sótt	  20.12.2012,	  

http://www.ferlir.is/?id=12889 
 
Plevoets, Bie, Retail-Reuse of historic buildings, 2009, sótt 7. nóvember 2012, 

http://www.academia.edu/797013/masterthesis_Retail_Reuse_of_Historic_Building
s 

 
Starfsreglur um kirkjur og safnaðarheimili nr. 822/200, Þjóðkirkjan, sótt 07.12.2012, 

http://www2.kirkjan.is/stjornsysla/log/starfsreglur/starfsreglur-um-kirkjur-og-
safna%C3%B0arheimili 

 
Stöðvarfjarðarkirkja, nat.is, sótt 10.12.2012, 

http://www.nat.is/Kirkjur/Kirkjur%20austurland%20st%C3%B6dvarfjardarkirkja.ht
m 

 
 
Viðtöl 
Viðtal höfundar við Guðmundur Þór Guðmundsson og sr. Kristján Valur Ingólfsson, 
Þjóðkirkjan, 4.12.2012.   

 
Viðtal höfundar við Ingibjörgu Björgvinsdóttur, Stöðvarfjarðarkirkja, 09.01.2013. 
 
Viðtal höfundar við Jón Karl Helgason, Kirkjubær, 19.12.2012. 
 
Viðtal höfundar við Nikulás Ú. Másson, Húsafriðunarnefnd, 13.11.2012. 
 
Viðtal höfundar við Svein M. Sveinsson, 10.12.2012. 
 
 
 
 



	  
	  

32	  

/ / / Myndaskrá 
 
Mynd 1: In der Kirche St. Marien, ljósmynd fengin af Stadt Muencheberg, sótt 

05.01.2013, http://www.stadt-muencheberg.de/cms/front_content.php?idart=408 
 
Mynd 2: Inneneinbau der Kirche St. Marien, ljósmynd fengin af Stadt Muencheberg, 

sótt 05.01.2013, http://www.stadt-muencheberg.de/cms/front_content.php?idart=408 
 
Mynd 3: Karl Friedrich Schinkel, 390.888, 1960, ljósmynd fengin af Bildindex, sótt 

07.01.2013, http://www.bildindex.de/obj20731112.html#|home 
 
Mynd 4: C. Nathan, „St.	  Marien	  in	  Müncheberg”,	  ljósmynd	  fengin	  af	  Monumente,	  
sótt	  07.01.2013,	  http://www.monumente-
online.de/05/01/leitartikel/pasta_aus_der_sakristei.php 

 
Mynd 5: Architekturbüro	  Klaus	  Block,	  „	  Der	  Erdgeschoss-‐Grundriss	  zeigt	  die	  
Zweiteilung	  der	  Kirche”,	  ljósmynd	  fengin	  af	  Koeln	  Architektur,	  sótt	  07.01.2013,	  
http://www.koelnarchitektur.de/pages/de/architekturfuehrer/93.1580.htm 

 
Mynd 6: Jochen Stüber, ljósmynd fengin af Kirchbautag, sótt 05.01.2013, 

http://www.kirchbautag.de/wos-brennt/architektur-flash/bethlehemkirche-
hamburg.html 

 
Mynd 7: Ljósmynd fengin af Hamburger Abendblatt, sótt 05.01.2013, 

http://www.abendblatt.de/hamburg/article1672488/Tagesstaette-eingeweiht-Kinder-
entern-das-Kirchenschiff.html 

 
Mynd 8: Jochen Stüber, ljósmynd fengin af Kirchbautag, sótt 05.01.2013, 	  

http://www.kirchbautag.de/wos-brennt/architektur-flash/bethlehemkirche-
hamburg.html 

 
Mynd 9: „Die	  Bethlehemkirche	  von	  aussen”,	  ljósmynd	  fengin	  af	  Kirchbautag,	  sótt	  
05.01.2013,	  http://www.kirchbautag.de/wos-brennt/architektur-
flash/bethlehemkirche-hamburg.html 

 
Mynd 10: „Figure 23”, bls. 72, ljósmynd fengin úr Rebecca Lueg, Houses of God... or 

not?!, Maryland, 2011. 
 
Mynd 11: Ljósmynd fengin af Archblog, sótt 07.01.2013, 

http://herrmanns.wordpress.com/tag/martinikirche-in-bielefeld/ 
 
Mynd 12: DDP, „	  Der	  Gastraum	  des	  Restaurants	  „Glück	  und	  Seligkeit“	  befindet	  
sich	  im	  Hauptschiff	  einer	  ehemaligen	  Kirche	  in	  Bielefeld”,	  ljósmynd	  fengin	  af	  
Kölner	  Statd	  Unjeiger,	  sótt	  07.01.2013,	  http://www.ksta.de/kultur/entwidmung-
von-gotteshaeusern-kirchenschiff-als-kabellager,15189520,12922720.html 



	  
	  

33	  

Mynd 13: Susanne	  Freitag,	  „	  Blick	  von	  der	  Orgelempore	  in	  das	  Mittelschiff”,	  
ljósmynd	  fengin	  af	  Bielefeld	  Marketing,	  sótt	  07.05.2013,	  http://www.bielefeld-
marketing.de/de/service/bibewegt/meldung.html?idpm=2004-09-23-
16.15.35.681341 

 
Mynd 14: Brunsarchitekten,	  „Restaurant	  in	  der	  Martini-‐Kirche	  in	  Bielefeld”,	  
ljósmynd	  fengin	  af	  Baunetz	  Wissen,	  sótt	  07.05.2013,	  
http://www.baunetzwissen.de/objektartikel/Haustechnik_Restaurant-in-der-Martini-
Kirche-in-Bielefeld_71714.html?img=3&layout=galerie 

 
Mynd 15: Heinrich	  Martin	  Bruns,	  „	  Grundriss	  EG”,	  ljósmynd	  fengin	  af	  Koeln	  
Architektur,	  sótt	  07.01.2013,	  
http://www.koelnarchitektur.de/pages/de/architekturfuehrer/96.htm 

 
Mynd 16: „A camp in church – Hruni”, ljósmynd fengin af Flickr, sótt 27.12.2012, 

http://www.flickr.com/photos/cornelluniversitylibrary/4558910666/ 

Mynd 17: Rüdiger Þór Seidenfaden, 2012, ljósmynd fengin af Kirkjukort, sótt 
08.01.2013, http://www.kirkjukort.net/church_photo.php?photo_id=3975 
	  
Mynd 18: Aðalsteinn Atli Guðmundsson, 2006, ljósmynd fengin af Kirkjukort, sótt 

08.01.2013, http://kirkjukort.net/church_photo.php?photo_id=357 
 
Mynd 19: „Myndir inni”, ljósmynd fengin af Kirkjubær Stöðvarfirði, sótt 08.01.2013, 

http://www.simnet.is/birgiral/myndir/inni_4.jpg 
 
Mynd 20: „Myndir inni”, ljósmynd fengin af Kirkjubær Stöðvarfirði, sótt 08.01.2013,  

http://www.simnet.is/birgiral/myndir/inni_3.jpg 
 
Mynd 21: Rüdiger Þór Seidenfaden, „Eskifjörður 1956”, ljósmynd fengin af Flickr, 

sótt 08.01.2013, 
http://www.flickr.com/photos/52636462@N05/7531864814/in/photostream/ 

 
Mynd 22: Jaari, „Gamla Eskifjarðarkirkja”, ljósmynd fengin af Flickr, sótt 

08.01.2013, http://www.flickr.com/photos/jaari/5715883528/ 
 
Mynd 23: Páll V. Bjarnason, „Teikningar af Eskifjarðarkirkju”, Fjarðarbyggð   
 
Mynd 24: Páll V. Bjarnason, „Teikningar af Eskifjarðarkirkju”, Fjarðarbyggð   
 
Mynd 25: Páll V. Bjarnason, „Teikningar af Eskifjarðarkirkju”, Fjarðarbyggð 
   
Mynd 26: Sveinn M. Sveinsson, „Blönduóskirkja” ljósmynd úr einkasafni 
 



	  
	  

34	  

Mynd 27: Rüdiger Þór Seidenfaden, 2009, ljósmynd fengin af Kirkjukort, sótt 
08.01.2013, http://www.kirkjukort.net/church_photo.php?photo_id=3493 

 
Mynd 28: Sveinn M. Sveinsson, „Blönduóskirkja” ljósmynd úr einkasafni 
 
Mynd 29: Sveinn M. Sveinsson, „Blönduóskirkja” ljósmynd úr einkasafni 
 
Mynd 30: Guðrún Jónsdóttir „Teikningar af Blönduóskirkju”, 1996, 

Húsafriðunarnefnd 
 

 
 
	  
	  
	  
	  
	  
	  


